“Christene onthoof, kerke gebrand:
Hoekom swyg die wéreld?”

Jaco Kleynhans, 10 Augustus 2025 (Rapport, www.netwerk24.com)

’n Terreurgroep het onlangs 20 foto’s op die internet gepubliseer om te spog met hoe hulle die laaste tyd
in Mosambiek kerke afgebrand, Christene onthoof en mense uit die gebied verdryf het. Dis tyd dat ons
ernstig aandag gee aan die vervolging van Christene, skryf Jaco Kleynhans.

Tot 60 000 mense het die afgelope twee weke weens hernude terreuraanvalle gevlug uit Cabo Delgado,
die noordelike provinsie in Mosambiek.

Agter die verskrikking is die terreurbende wat homself die Islamitiese Staat - Mosambiek Provinsie (ISMP)
noem. Die ISMP het sterk bande met die groter wordende netwerk van die terreurgroep Isis in die Sahel-
streek in Noord-Afrika en in die Midde-Ooste.

Die laaste tyd se aanvalle op Christene in Mosambiek waarmee die ISMP aanlyn spog, sluit aan by 'n
kommerwekkende tendens van aanvalle wat besig is om oor groot dele van Afrika heen te versprei.

Aanvalle op Christene in Afrika neem die laaste tyd skerp toe, maar dit het 'n jare lange aanloop. Vyf jaar
gelede al het Joseph Fidelis, Rooms-Katolieke priester van die Maiduguri-bisdom in Nigeri&, 'n
konferensie oor Christenvervolging in Florida, Amerika, geopen met die waarskuwing: “Wat met Nigeriese
Christene aan die gebeur is, is growwe vervolging en terrorisme. Die ganse bevolking is arm en ly deur die
toedoen van die militante groepe. As klimaatsverandering die enigste rede vir die terreur is, waarom word
nie-Christen-dorpe oorgesien, terwyl Christen-dorpe met die grond gelyk gemaak en hul inwoners
uitgemoor word?”

Die organisasie International Christian Concern (ICC) het in Junie vanjaar '’n omvattende verslag getiteld
Troubling Trends: Escalating Persecution of Christians in Africa, uitgereik. Luidens die verslag het die
situasie soos deur Fidelis in 2020 geskets die afgelope vyf jaar nie net in Nigerié nie, maar ook in talle
ander Afrikalande drasties vererger. Die ICC sé daar is 'n skerp toename in die aantal geteikende aanvalle
op Christen-gemeenskappe - die tendens strek van lande met groot Christenbevolkings soos Nigerié (75
miljoen Christene), die Demokratiese Republiek die Kongo (DRK) en Kenia tot lande met veel kleiner
Christenbevolkings soos Burkina Faso (met 26,3% Christene) en Guinee-Conakry (met 7%).

Die ICC skryf dit toe aan die toename in omvang en vermoé van Islamitiese terreurgroepe soos die
Geallieerde Demokratiese Magte (ADF), Al Sjabaab, Boko Haram en ander groepe met bande met Al Kaida
en Isis.

In sy verslag spreek die ICC sy kommer uit oor wat dié organisasie beskou as die internasionale
gemeenskap se gebrekkige fokus op die toenemende geweld teen Christengemeenskappe in Afrika.
Volgens die ICC het die Amerikaanse departement van buitelandse sake en die Amerikaanse Kommissie
vir Internasionale Godsdienvryheid (USCIRF) tot dusver nie genoeg gedoen om die krisis te beklemtoon
en om lande in Afrika te ondersteun waar Christenvervolging plaasvind nie.

Christopher Smith, Republikeinse kongreslid van New Jersey, het begin Maart 'n resolusie (Resolusie 220)
aan die Amerikaanse Huis van Verteenwoordigers se komitee oor buitelandse sake voorgelé waarin
versoek word dat Nigerié as 'n “land van besondere kommer” (country of particular concern of CPC)
geklassifiseer moet word en dat die Amerikaanse regering opnuut stappe doen om die vervolging van
Christene in dié land te help bestry. Die Huis van Verteenwoordigers het tot nou toe nog nie die resolusie
aanvaar nie.

Reeds in Januarie verlede jaar het sewe lede van die Europese Parlement (Bert-Jan Ruissen, Anja Haga,
Michaela Sojdrova, Ladislav llcic, Miriam Lexmann, Toma$ Zdechovsky en Cristian-Vasile Terhes) die

Europese Kommissie versoek om op te tree om die skerp toename in Christenvervolging wéreldwyd te
help hok slaan. Tot onlangs toe het die Europese Kommissie nie spesifieke aanbevelings gedoen of
gereageer nie.

Virindividue, partye en organisasies wat die wéreld se aandag op Christenvervolging wil vestig, is die
uitdaging natuurlik bloot dat die openbare aandag die laaste paar jaar op die groot konflikte in veral
Oekraine en die Midde-Ooste, veral die stryd tussen Israel en Hamas, gefokus is.

Weéreld raak ’n onveiliger plek

Antonio Guterres, sekretaris-generaal van die Verenigde Nasies (VN), het in Februarie 2024 in ’n
toespraak voor die VN se Menseregteraad gewaarsku dat die wéreld weens toenemende wéreldwye
krisisse “by die dag minder veilig word”. Guterres het veral na die oorloé in Oekraine, die Gasastrook,
Mianmar, die DRK en Soedan verwys.

Die onafhanklike konflikmoniteringsorganisasie Armed Conflict Location & Event Data (Acled) wys in sy
mees onlangse verslag van einde 2024 daarop dat politieke geweld in die wéreld tussen 2023 en 2024 met
25% toegeneem het, met een uit elke agt mense ter wéreld wat in 2024 deur konflik geraak is. Ernstige
konflik het in 50 lande, dus in sowat ’'n kwart van alle lande ter wéreld, voorgekom.

Die organisasie Geopende Deure, wat spesifiek Christenvervolging dokumenteer, het in Januarie vanjaar
daarop gewys dat meer as 380 miljoen Christene oor die wéreld heen begin vanjaar vervolging en
diskriminasie as ’'n regstreekse gevolg van hul geloof ervaar. Dié syfer was toe reeds 15% hoér as in
Januarie 2024. Dit beteken dat een uit elke sewe Christene wéreldwyd begin vanjaar diskriminasie en
vervolging ervaar het — die hoogste persentasie tot nog toe. In 2018 was dit nog een uit elke tien Christene
wat in so ’n situasie verkeer het.

Oorsake van toenemende vervolging

’n Reeks gebeure die laaste paar jaar het bygedra tot die toename in die vervolging van Christene. Die
oorloé in die Midde-Ooste, veral in Irak en Sirié, het geleentheid vir ekstremistiese en terreurgroepe
geskep om nuwe aanslae op groot Christenminderhede in albei dié lande uit te voer. Dit het meegebring
dat miljoene Christene uit dié twee lande, maar ook uit ander lande in die Midde-Ooste, soos Libanon en
Iran, na veral Westerse lande gevlug het.

Voordat die burgeroorlog in 2011 in Sirié uitgebreek het, het Christene sowat 10% van die bevolking in
Sirié gevorm, maar tans is die Christenbevolking minder as 2% —’n afname van 1,5 miljoen tot minder as
300000in 15 jaar.

Daar was sowat 1,5 miljoen Christene in Irak voordat Amerika in 2003 oorlog teen dié land verklaar het.
Vandag is daar minder as 250 000. Die afname in die Christenbevolking in Sirié en Irak kan toegeskryf
word aan ’'n skerp toename in vervolging, diskriminasie en geweld nadat regerings wat stabiliteit op
diverse gemeenskappe afgedwing het, weens oorloé verswak of heeltemal verwyder is.

Die onvermoé van talle Afrikalande om die opmars van terreurgroepe te stuit, is nog 'n belangrike sneller.
Lande soos Nigeri€, die DRK, Burkina Faso, Guinee-Conakry, Ghana en ander het nie die
regeringskapasiteit om terreurgroepe betyds te bestry nie.

Militére staatsgrepe in die Sahel-streek, en spesifiek in Mali en Niger, het 'n perfekte teelaarde vir
terreurgroepe geskep. Vanuit afgeleé vestings in dié lande, maar ook in Tsjad, Burkina Faso, Libié, Somalié
en Uganda, voer terreurgroepe toenemend ’n skrikbewind teen veral Christene tot so ver suid soos
Mosambiek — soos die wrede aanvalle in Cabo Delgado die laaste paar weke weer gewys het.

Terwyl die wéreld tereg op die verskriklike gebeure in Oekraine en Gaza fokus, het 'n selfs bloediger oorlog
die afgelope twee jaar in Soedan gewoed, waar honderde mense steeds weekliks in veral die westelike
Darfoer-streek sterf. Die paramilitére Blitsondersteuningsmag (RSF), wat ’n bloedige stryd teen die

Soedanese weermag voer, is ook 'n Islamitiese groep wat wrede geweld pleeg teen Soedan se
Christenbevolking, wat skaars 6% van die land se bevolking vorm. Byna 200 000 mense het reeds in die
oorlog omgekom en Christene maak 'n disproposioneel groot deel van die dodetal uit. Die feit dat die
wéreld die gebeure in Soedan grootliks ignoreer en die wyse waarop die RSF deur Arabiese lande soos die
Verenigde Arabiese Emirate van wapens en geld voorsien word, is 'n skandvlek op elke goeie strewe na’n
beter, vreedsamer wéreld.

Sentrum van Christendom verskuif

Die vervolging van Christene weens hul geloof was nog altyd 'n werklikheid. Die vroeé Christene is deur
die Jode en Romeine vervolg. Daarna sou ryke, en oor eeue heen in die besonder die Ottomaanse Ryk, die
Christenkerk en -geloof met geweld probeer uitwis. Die volksmoorde op Christenvolke soos die Assiriérs,
Armeniérs en Grieke is vandag bekend.

Teen 380 n.C. het die Romeinse Ryk die Christelike geloof aangeneem en in die volgende 16 eeue sou
Europa die tuiste van die Christendom word, veral met die opkoms van Islam in die 7de eeu wat Christene
in die geboorteland van die Christendom, die Levant en die Midde-Ooste, toenemend gemarginaliseer en
onderdruk het.

Die opkoms van die Weste was direk gekoppel aan die uitbreiding van die Christendom deur Europa en
uiteindelik ook na die Nuwe Wéreld. Die prentjie het die laaste paar dekades egter drasties verander.
Christene is nou byna in elke Wes-Europese land ’'n minderheid en die fokus op die vervolging van
Christene in die wéreld het dus 'n meer geringe politieke prioriteit geword.

Die sentrum van die Christendom het reeds na die Globale Suide, en in die besonder na lande in Afrika
suid van die Sahara en in Latyns-Amerika, verskuif. Geen enkele land in dié streke beskik egter oor die
vermoé waaroor Westerse lande die laaste paar eeue beskik het om vir Christene in te tree nie. Die gevolg
daarvan is dat die Christendom, uitgedryf uit die Midde-Ooste en vrywillig die rug toegekeer in Europa, in
’n groot mate vandag in sy nuwe hartland, naamlik Afrika, ook die ergste vervolging denkbaar ervaar.

Dit is niks nuuts nie, maar bloot 'n herhaling van die geskiedenis.

Dit sou egter moreel meer verantwoordelik wees indien die wéreld se 0é in dié tyd van groeiende globale
konflik ook meer gereeld gefokus kan wees op die buitensporige styging in Christenvervolging wéreldwyd
in 2025.

Vanuit Suid-Afrika is ons dit aan ons mede-Afrikane verskuldig om tot 'n globale veldtog by te dra om die
skrikwekkende vervolging van Christene in Afrikalande aan die groot klok te hang.

Jaco Kleynhans is hoof van openbare skakeling by Solidariteit.



